
Skráningarskylda atvinnureksturs

Umhverfis- og auðlindaráðuneytið vinnur að því að bæta viðmót og einfalda aðgengi 
að stjórnsýslu vegna atvinnurekstrar.  Í drögum að reglugerð um skráningarskyldu er 
Umhverfisstofnun gert að halda utan um skráningar fyrir skráningarskylda 
atvinnustarfsemi.

Á vefsíðu Umhverfisstofnunar verður beint aðgengi að upplýsingum vegna 
skráningarskylds atvinnureksturs, svo sem skilyrði sem um hann gilda sem og skráð 
fyrirtæki.

Á forsíðu vefsíðu Umhverfisstofnunar munu flýtivísar bætast við, fyrir ofan fréttirnar, 
sem veita aðgang að þessum vefsíðum.

Nú þegar er á vefsíðu Umhverfisstofnunar að finna starfsleyfisskilyrði og mun álíka 
listi vegna skráningarskyldu verða aðgengilegur hvar allir geta kynnt sér skilyrðin. Þar 
efst mun verða beint aðgengi að innskráningu vegna atvinnurekstrarins.

Innskráning mun notast við innskráningarþjónustu island.is, þar verður hægt að nota 
hvort sem er Íslykil eða rafræn skilríki.



Eftir innskráningu er notandi kominn á Gagnagátt Umhverfisstofnunar þar sem hann 
sér jafnframt upplýsingar um aðra þjónustu sem hann sækir til Umhverfisstofnunar.

Viðmótið er snjalltækjavænt og aðlagast mismunandi skjástærðum.

Í þessu tilfelli er viðkomandi einnig veiðimaður og sér helstu upplýsingar um 
veiðikort sitt og getur endurnýjað það og eða sótt rafræna útgáfu þess.

Viðkomandi hefur ekki þegar skráð atvinnurekstur og fær því upp annars vegar tengil 
á áðurnefnda síðu með upplýsingum um skráningarskyldan atvinnurekstur, og hins 
vegar takka til að hefja skráningarferli nýs reksturs.

Skráningarskylda atvinnureksturs



Hafi notandi þegar skráð atvinnurekstur sér viðkomandi hvað er skráð og getur 
tilkynnt um breytingu fyrir einstaka rekstur ef þess þarf.

Þessi notandi hefur hér þegar skráð tvær dýrasnyrtistofur og tvær hárgreiðslustofur.

Notandi getur verið einstaklingur eða fyrirtæki – hafi viðkomandi Íslykil eða rafræn 
skilríki til að skrá sig inn.

Þannig getur fyrirtæki skráð allar starfsstöðvar sínar sem lúta að skráningarskyldu.

Allur skráður atvinnurekstur lýtur svo eftirliti viðkomandi heilbrigðisnefndar eins og 
fram kemur í lögum nr. 7/1998 um hollustuhætti og mengunarvarnir.

Skráningarskylda atvinnureksturs



Við nýskráningu atvinnurekstrar er hægt að hafa mismunandi tengiliðsupplýsingar 
fyrir hverja starfsemi, til dæmis nafn, netfang og símanúmer stöðvarstjóra ef svo á 
við.

Ábyrgur aðili er þó ávallt sá sem skráir starfsemina, hvort sem er einstaklingur eða 
fyrirtæki.

Svæðin sem sjást í skjáskotinu hér til hliðar, eru eins og í öðrum skjáskotum, ekki 
endanleg útfærsla.

Skráningarskylda atvinnureksturs



Við skráningu er tegund starfsemi valin og skráningaraðili staðfestir að skilyrði séu 
uppfyllt, bæði vegna deiliskipulags sem og vegna áður nefndra skilyrða um starfsemi.

Notandi fyllir út lýsingu á umfangi starfseminnar – kröfur um hvað þarf að geta hér 
geta verið mismunandi eftir starfsemi og verður útlistað nánar í skilyrðum. Ávallt 
mun þó þurfa að gefa starfseminni heiti sem og tilgreina hvenær rekstur á að hefjast.

Starfsemin er bundin við fastanúmer eignar, notandi skráir inn heimilisfang og 
fastanúmer eignar er fundið sjálfkrafa. Ef um mörg fastanúmer er um að ræða á 
sama heimilisfangi fær notandi upp valglugga til að velja fastanúmerið.

Ef skráningaraðili er ekki skráður eigandi þessarar fasteignar þá verður tilkynning um 
skráningu starfseminnar send á eiganda fasteignarinnar í pósthólf viðkomandi á 
island.is.

Þessi tilkynning er send að skráningarferli loknu.

Fyrir hverja skráningu er innheimt skráningargjald – skráning tekur ekki gildi fyrr en 
við greiðslu þessa gjalds sem er lokaþrepið í skráningarferlinu.

Boðið verður upp á hefðbundnar greiðsluleiðir á netinu.

Við greiðsluna tekur skráningin gildi og viðkomandi heilbrigðisnefnd fær tilkynningu 
um að starfsemin sé skráð á svæðinu.

Rekstraraðili fær sendan tölvupóst með rafrænu eintaki af staðfestri skráningu sem 
og tengil á skilyrðin sem atvinnureksturinn skal starfa eftir. Einnig er tilkynning send í 
pósthólf viðkomandi á island.is.

Hægt er að breyta skráningu síðar meir eins og tiltekið verður í skilyrðum og á vef 
Umhverfisstofnunar.

Skráningarskylda atvinnureksturs

Drög 

REGLUGERÐ 

um skráningarskyldan atvinnurekstur. 

 

1. gr. 

Markmið. 

Markmið reglugerðar þessarar er að bæta viðmót og einfalda aðgengi að stjórnsýslu og auka skilvirkni með 

því að taka upp skráningu atvinnurekstrar í miðlæga rafræna gátt. 

Jafnframt er það markmið reglugerðarinnar að búa landsmönnum heilnæm lífsskilyrði og vernda þau gildi 

sem felast í heilnæmu og ómenguðu umhverfi. 

Loks er það markmið reglugerðarinnar að koma í veg fyrir eða að draga úr losun út í andrúmsloft, vatn og 

jarðveg og koma í veg fyrir myndun úrgangs í því skyni að vernda umhverfið. 

 

2. gr. 

Gildissvið. 
Reglugerð þessi gildir um skráningarskyldan atvinnurekstur sem tilgreindur er í viðauka við reglugerð þessa. 

 
3. gr. 

Skráningarskylda. 

Rekstraraðili skráningarskylds atvinnurekstrar, sbr. viðauka, skal skrá starfsemina sína hjá Umhverfisstofnun 

áður en hún hefst. 

Óheimilt er að hefja skráningarskyldan atvinnurekstur fyrr en skráning hefur farið fram, skráningargjald greitt 

og Umhverfisstofnun hefur sent rekstraraðila staðfestingu skv. 7. gr. 

Umhverfisstofnun staðfestir skráningu rekstraraðila þegar hann hefur skráð fullnægjandi upplýsingar og 

staðfest yfirlýsingu um að starfsemi hans sé í samræmi við gildandi löggjöf. 

 

4. gr. 

Upplýsingar um starfsemi, yfirlýsing rekstraraðili og staðfesting á skráningu. 
Rekstraraðili skal skrá upplýsingar um rekstraraðila, lýsingu á tegund starfseminnar, umfangi hennar og 

umfangi einstakra rekstrarþátta, staðsetningu starfseminnar, svo sem fastanúmer fasteignar þar sem starfsemi 

fer fram, og eiganda hennar ásamt öðrum upplýsingum eða gögnum sem Umhverfisstofnun telur nauðsynleg.  

Rekstraraðili skal við skráningu lýsa því yfir að hann uppfylli þær almennu kröfur sem gilda um 

atvinnureksturinn, að starfsemin sé í samræmi við samþykkta notkun húsnæðis eða aðstöðu og að skráðar 

upplýsingar um starfsemina séu réttar. 

Þegar fullnægjandi upplýsingar og yfirlýsing rekstraraðila liggja fyrir staðfestir Umhverfisstofnun 

skráninguna og tilkynnir rekstraraðila, eiganda fasteignar og viðkomandi heilbrigðisnefnd um skráningu 

atvinnurekstrar. Umhverfisstofnun sendir jafnframt upplýsingar um starfsemina til viðkomandi 

heilbrigðisnefndar.  

Umhverfisstofnun skal leiðbeina rekstraraðila um hvaða reglur gilda um starfsemi hans. 

Umhverfisstofnun skal hafa upplýsingar um skráð fyrirtæki aðgengileg á vefsvæði sínu. 

 
5. gr. 

Almenn starfsskilyrði. 
Umhverfisstofnun gefur út almennar kröfur sem gilda um skráningarskyldan atvinnurekstur, sbr. viðauka, 

þar sem fram koma þær kröfur sem gerðar eru til hlutaðeigandi atvinnurekstrar. 

Umhverfisstofnun skal hafa almenn starfsskilyrði aðgengileg á vefsvæði sínu. 

 

6. gr. 

Ábyrgð rekstraraðila. 

Rekstraraðili skráningarskylds atvinnurekstrar ber ábyrgð á því að starfsemi hans sé í samræmi við gildandi 

löggjöf, sé skráð og að skráðar upplýsingar um starfsemi hans séu réttar. 

 

7. gr. 

Skráning. 

Umhverfisstofnun sendir rekstraraðila rafræna staðfestingu um að starfsemi hans sé skráð.  Umhverfisstofnun 

skal upplýsa heilbrigðisnefndir um skráningar rekstraraðila. 

 

8. gr. 

Breytingar á starfsemi. 

Rekstraraðila ber að skrá upplýsingar um fyrirhugaðar breytingar á skráningarskyldri starfsemi með 

hæfilegum fyrirvara hjá Umhverfisstofnun 

 

9. gr. 

Eftirlit. 
Heilbrigðisnefnd fer með eftirlit með skráningarskyldum atvinnurekstri. Eftirlit með reglugerð þessari fer 

samkvæmt lögum nr. 7/1998 um hollustuhætti og mengunarvarnir og eftir því sem við á reglugerð um losun 

frá atvinnurekstri og mengunarvarnaeftirlit, reglugerð um varnir gegn olíumengun frá starfsemi í landi og 

reglugerð um hollustuhætti. 

 
10. gr. 

Gjaldtaka. 

Um gjaldtöku fyrir skráningu og eftirlit fer samkvæmt lögum nr. 7/1998 um hollustuhætti og mengunarvarnir 

og eftir því sem við á reglugerð um losun frá atvinnurekstri og mengunarvarnaeftirlit og reglugerð um 

hollustuhætti. Umhverfisstofnun innheimtir gjald fyrir skráningu og breytingar á skráningu samkvæmt 

reglugerð þessar. 

Heilbrigðisnefnd innheimtir gjald fyrir eftirlit með skráningarskyldum atvinnurekstri samkvæmt reglugerð 

þessari. 

 

 
11. gr. 

Málsmeðferð o.fl. 

Um málsmeðferð og úrskurði, valdsvið, þvingunarúrræði og viðurlög fer samkvæmt lögum nr. 7/1998 um 

hollustuhætti og mengunarvarnir. 

 

12. gr. 

Afturköllun skráningar. 

Rekstraraðili getur afskráð starfsemi sína hjá Umhverfisstofnun. 

 

13. gr. 

Lagastoð og gildistaka. 
Reglugerð þessi er sett með stoð í 1. og 3. mgr. 8. gr. laga nr. 7/1998 um hollustuhætti og mengunarvarnir, 

sbr. 1. tölul. 4. gr. og 1. og 20. tölul. 5. gr. laganna.  Þá er reglugerðin sett að höfðu samráði við Samband 

íslenskra sveitarfélaga um atriði er varðar skyldur sveitarfélaga, sbr. 3. mgr. 43. gr. laga um hollustuhætti og 

mengunarvarnir. 

Reglugerðin öðlast gildi 1. janúar 2020. Frá sama tíma fellur úr gildi auglýsing nr. 582/2000 um lista yfir 

mengandi starfsemi sem ekki er krafist ítarlegrar starfsleyfisgerðar. 

 

Ákvæði til bráðabirgða. 
Við gildistöku reglugerðar þessarar ber hlutaðeigandi heilbrigðisnefnd að veita Umhverfisstofnun 

upplýsingar um þá starfsemi sem hefur gild starfsleyfi og fellur undir reglugerðina á sniðmáti sem 

Umhverfisstofnun ákveður sbr. 4. gr. reglugerðar þessarar. Umhverfisstofnun færir þær upplýsingar inn í 

miðlæga skrá sína eins fljótt og verða má. Áður en þessi starfsleyfi renna út ber rekstraraðila að skrá starfsemi 

sína samkvæmt ákvæðum reglugerðar þessarar. 

 

 































































Viðauki 

Skráningarskyldur atvinnurekstur. 
 

 

1. Búfjár- og dýrahald 

1.1 Kanínurækt 

1.2 Hestahald 

1.3 Dýraspítalar. 

1.4 Kattageymslur 

1.5 Gæludýraverslanir 

1.6 Dýrasnyrtistofur 

 

2. Efnaiðnaður 

2.1 Prentiðnaðarfyrirtæki 

2.2 Efnalaugar 

2.3 Snyrtivöruframleiðsla 

2.4 Framköllun t.d. á ljós-, röntgen- og kvikmyndum 

2.5 Átöppun og pökkun ýmissa efnasambanda 

2.6 Framleiðsla á aukefnum og hjálparefnum fyrir matvælaiðnað 

2.7 Vinnsla með plast- og frauðefni 

2.8 Kælitæki, viðgerðir og nýsmíði 

2.9 Gleriðnaður og speglagerð 

2.10  

2.11 Garðaúðun 

2.12 Meindýravarnir 

 

3. Matvælavinnsla 
3.1 Kjötvinnsla með framleiðslu minna en 75 t/dag 

3.2 Niðursuðuverksmiðjur 

3.3 Vinnsla fisks og annarra sjávarafurða með framleiðslu minna en 75 t/dag 

3.4 Framleiðsla tilbúinna rétta með framleiðslu minna en 75 t/dag 

3.5 Mjólkurstöðvar með framleiðslu minna en 200 t/dag 

3.6 Framleiðsla mjólkurdufts 

3.7 Öl-, gos- og svaladrykkjagerðir 

3.8 Kaffibrennsla 

3.9 Smjörlíkisgerðir 

3.10 Kartöfluvinnsla með framleiðslu minna en 300 t/dag 

3.11 Framleiðsla á kartöflumjöli og sterkju 

3.12 Lauksteikingarverksmiðjur 

3.13 Mörbræðsla og tólgarframleiðsla 

3.14 Meðhöndlun, blöndun og mölun á korni með framleiðslu minna en 300 t/dag 

3.15 Kæli- og frystigeymslur 

 

4. Meðferð og úrgangs 

4.1 Gámastöðvar 

4.2 Gámaflutningsaðilar og aðilar sem flytja spilliefni 

 

5. Starfsemi er snertir vélknúin farartæki 

5.1 Flugvellir án eldsneytisafgreiðslu 

5.2 Bifreiða- og vélaverkstæði 

5.3 Bifreiðasprautun 

5.4 Ryðvarnarverkstæði 

5.5 Smurstöðvar 

5.6  

5.7 Vöruflutningamiðstöðvar 

5.8 Biðstöðvar leigubifreiða 

5.9 Bið- og endastöðvar strætisvagna 



5.10 Bón- og bílaþvottastöðvar 

5.11 Sorpflutningar og sorphirða 

5.12 Verktakar með þungavinnuvélar, verkstæðisaðstaða 

5.13 Verkstæðisaðstaða hjá fyrirtækjum með ólíka starfsemi 

5.14  

 

6. Tímabundin starfsemi 
6.1 Brennur þar sem ætla má að bruni standi yfir í meira en tvo tíma og/eða bálköstur þar sem 

brennt er 1 m3 af efni eða meira. (áramót – Jónsmessa – ýmsir viðburðir) 

6.2 Ýmiss konar tímabundin aðstaða, svo sem farandsalerni, farandeldhús og vinnubúðir sem 

tengjast tímabundnum framkvæmdum 

6.3 Niðurrif húsa og annarra bygginga 

 

7. Vinnsla og úrvinnsla á efnum úr jurta- og dýraríkinu 

7.1 Gúmmívinnsla 

7.2 Trésmíðaverkstæði 

7.3 Sögunarmyllur 

7.4 Pappírsvöru- og pappakassaframleiðsla 

7.5 Leðurvinnsla 

7.6 Vefnaðar- og spunaverksmiðjur 

 

8. Vinnsla og úrvinnsla á kalki, leir, steinum og sambærilegum jarðefnum.  

8.1 Steypustöðvar og steypueiningaverksmiðjur 

8.2 Leirmunaverkstæði afkastageta minni en 75 t/dag eða rúmtak ofns minni en 4 m3 

 

9. Vinnsla úr járni og öðrum málmum 

9.1 Stálsmíði og stálskipagerð 

9.2 Völsunar-, víra- og stangaverksmiðjur 

9.3 Vélaframleiðsla 

9.4 Vinnsla á málmum í raftækniiðnaði, t.d. rafgeymaverksmiðjur og verkstæði 

 

10. Ýmislegt 

10.1 Almenningssalerni 

10.2 Gististaðir í flokki II 

10.3 Hársnyrtistofur 

10.4 Íþróttavellir án þjónustuhúss 

10.5 Kírópraktorar 

10.6 Nuddstofur 

10.7 Skemmtigarðar, götuleikhús, tívolí, fjölleikahús og þess háttar 

10.8 Sólbaðstofur 

10.9 Starfsmannabústaðir 

10.10 Stórar vörugeymslur 

10.11 Þvottahús 

